
SYNOPSIS

The Academy of Language Studies, Universiti Teknologi MARA
(UiTM) Cawangan Kedah is thrilled to announce the release of
the second edition of its e-magazine, The Epitome. This
publication exemplifies our steady dedication to fostering
creativity in language and literature.

The primary objective of THE EPITOME is to offer a platform
where writers, educators, scholars, poets, and researchers can
come together to exchange their ideas, discoveries, expertise,
and narratives. Our special focus revolves around an array of
creative writing genres, encompassing Playwriting, Short
stories, Songs, Speeches, Memoirs, Literary Journalism,
Humour writing, Lyric essays, Innovative essays, and Personal
essays, with a goal to embrace diverse linguistic expressions,
with content available in four languages: English, Bahasa
Melayu, Mandarin, and Arabic.

Lamunanku Terhenti
By: Dr. Mohd Izani Othman
 Fakulti Farmasi, UiTM Cawangan Pulau Pinang Kampus Bertam

My DRP Journey 
By: Nurul Nadiah Dewi Faizul Ganapathy 
Academy of Language Studies

When Something Ends
By: Muna Liyana Mohamad Tarmizi
Akademi Pengajian Bahasa UiTM Shah Alam, Selangor

Customer Services 101                
By: Razanawati Nordin
Academy of Language Studies, UiTM Cawangan Kedah,
Kampus Sg. Petani

Observation
By: Ruzana Omar
UiTM Kuala Terengganu

Reconnecting Millennials with Society
By: Dr Sheikh Ali Azzran Sh Said
School of Construction and Quantity Surveying, College of Built
Environment, Universiti Teknologi MARA, Shah Alam

A Never-Ending Vacation
By: Sharifah Syakila Syed Shaharuddin & Sharifah Sharmaine Syed
Shaharuddin

Hurtful Authenticity or Flattering Lies
By: Nor Asni Syahriza Abu Hassan
Academy of Language Studies, UiTM Kedah Branch

A Mother's Anguish 
By: Sharina Saad
Academy of Language Studies, UiTM Kedah Branch

Imbauan Semalam
By:Melina Mahpuz
Fakulti Komunikasi dan Pengajian Media, UiTM Shah Alam

我的快乐时代   
By: Lee Seng Hua 
Department of Wood Industry, Faculty of Applied
Sciences , UiTM Pahang Branch Jengka Campus

TEDear Readers,

We are back! We are thrilled to present a collection
of articles that we believe capture the essence of
the writers. Our team has worked diligently to
curate content that we hope will both engage and
resonate with you.

In these pages, you will find a diverse range of
perspectives on life, from joy to sorrow.We hope
these pieces inspire reflection and spark meaningful
conversations.

We want to express our deepest gratitude to our
talented contributors for their time and expertise.
Their dedication is what makes the second issue of
Epitome possible.

As always, we value your feedback. Please do not
hesitate to reach out with your thoughts and
suggestions.

Thank you for being a part of our Epitome
community.

Warm regards,

Razanawati Nordin
Editor-in-Chief,
The Epitome 

Every day is learning curves…

Melina Mahpuz
Fakulti Komunikasi dan Pengajian Media,  Universiti Teknologi MARA, Shah Alam
melina@uitm.edu.my

Selama 42 tahun hidup saya, hanya pernah
sekali saya membuka mulut bertanya papa
tentang perkenalannya dengan arwah mama.
Kenapa begitu lama? Entah! Barangkali dulu
saya tidak berkisah untuk mengenali keluarga
atau mengetahui susur galur keluarga. Hanya
sekarang, saya menjadi semakin banyak
bertanya tentang aspek kekeluargaan, ukhwah
dan silahturrahim, saya semakin ingin
mengenali mereka yang pernah ada, yang ada
dan yang baru datang dalam hidup saya.
Mengorek daripada papa suatu ketika dahulu
bagaimana mama boleh memeluk Islam, kata
papa, arwah mama jarang mahu bercerita
tentang kehidupannya dahulu sebelum
mengenali papa. Seolah kehidupan mama
bermula hanya pada saat mereka bertemu di
sebuah resort di Kuantan, apabila mereka
masing-masing bekerja mencari rezeki di sana. 

Menghormati mama, papa tidak pernah
bertanya lanjut. Apa yang papa tahu, hanya
apa yang diceritakan arwah Nek Juria dan
arwah Tok Jaafar (ibu bapa angkat kepada
arwah mama). 

Menurut papa, sejak zaman kanak-kanak lagi,
mama ramai teman berbangsa Melayu.
Barangkali terlalu biasa dengan cara hidup
orang Melayu dan orang Islam, mama
terpanggil untuk menganuti Islam setelah
menerima hidayah Allah SWT seawal usia 16
tahun. 

Azizah Ramas Abdullah, nama Islam yang
mama pilih menggantikan Rajalakshmi a/p
Rawaswamy Iyer, nama Hindu asalnya. 
 
Keluarga besar arwah mama termasuklah pati
(nenek) dan 12 adik beradik yang lain tidak
pernah sama sekali menghalang arwah mama
daripada memeluk agama Islam. Datuk atau
tata, lain pula ceritanya. Pada awalnya
terlalu marah dengan tindakan anak
perempuannya itu, mengusir mama keluar
dari rumah. Namun, setelah bertahun
lamanya, hati seorang bapa malah cair
dengan hangatnya kasih sayang anak
kandungnya sendiri menerima arwah mama
kembali.

Image by Quang Le from Pixabay

Saya masih ingat kata-kata pati sewaktu mama
mula sakit teruk, “No matter what religion she
is, she is still my daughter". Suci kasih pati
sebagai ibu pada mama amat jelas. Pun saya
percaya ada waktunya dia berasa perit
melihat anak memilih haluan hidup yang
berbeza, apatah lagi pada mulanya dibuang
keluarga dan terpaksa duduk berasingan dari
anak yang tercinta. Bertanya dengan lebih
lanjut mengenai kehidupan arwah mama
sebagai isteri, kata papa, “She was everything
I expected out of a wife. Mama sangat taat”.
Soalan berikutnya daripada saya membuatkan
papa mengalirkan air mata. “How was mama as
muslim papa"?Sekuat mana papa cuba
menahan air matanya, raut wajah yang
mencecah 75 tahun ini menceritakan cinta dan
kasih sayangnya terhadap wanita yang
dinikahinya itu. “She was definitely a better
Muslim than I am.” Sebak perasaan sebaik
mengenangkan tidak berpeluang mengenali
arwah mama dengan lebih lama. Saya
kehilangan mama pada usia saya baru
mencecah 16 tahun. 
 
Menurut papa, mama seorang yang taat
kepada agama. Mama yang sentiasa
mengingatkan papa tentang solat, mencari
ustazah datang ke rumah untuk mengajar saya
adik beradik mengaji al-Quran, memastikan
kami adik-beradik berpuasa penuh di bulan
Ramadhan. Mama juga paling suka
bersedekah. Pada saya, jasa terbesar mama
sebagai seorang Islam adalah membantu
mengIslamkan pembantu rumah majikannya
yang benama Dewi. Alhamdulillah, hingga saat
ini Dewi kekal sebagai seorang Islam, bahagia
dengan keluarganya. 

Perjalanan hidup mama berakhir apabila dia
tewas dalam perjuangannya melawan barah
usus pada usia 46 tahun. Betul kata orang,
Allah mengambil suatu bahagian dalam hidup
kita, tetapi memperlihatkan bahagian yang
lain dengan rahmat yang lebih besar. Dalam
masa empat tahun arwah mama menanggung
derita penyakit barah, apa yang Allah
kembalikan kepada saya dan adik-beradik,
serta papa ialah sokongan yang tidak pernah
putus, dan kasih sayang tidak berbelah bahagi
daripada ahli keluarga kandung mama, yang
amat jelas berlainan pegangan agamanya,
berbeza Tuhan yang disembah. 

Pada tahun 1995 tatkala mama sakit teruk
terlantar di hospital, setiap pagi, adik mama,
Uncle Hariharan akan datang membawa tose
kegemaran mama. Tengahari pula, Aunty
Parvathi (Raji), kakak sulung mama, datang
membawa vegetarian lunch dan makan
malam mama biasanya disediakan oleh papa
sendiri malah Aunty Raji berkorban menjaga
arwah mama sepenuh masa sepanjang empat
tahun itu kerana papa terpaksa berniaga dan
saya adik beradik masih lagi bersekolah pada
waktu itu. 

Pati dan beberapa orang pakcik serta makcik
yang lain saban minggu berkunjung ke Kuil
Besar di Batu Caves menjalankan upacara
sembahyang untuk mendoakan mama.
Mereka juga bersedekah dan memberikan
makanan percuma selama berhari-hari di kuil. 

Mengenangkan itu semua, hati saya dihambat
rasa terharu pada mereka. Walaupun berbeza
agama dan kepercayaan, nyata kasih sayang
mereka tidak pernah berkurang walau
sekelumit pun untuk arwah mama dan saya
adik-beradik, juga sokongan kepada papa
sebagai ahli keluarga mereka. Hampir
sebahagian daripada orang yang datang ke
rumah kami untuk memberikan
penghormatan terakhir kepada arwah mama
pada hari mama menghembuskan nafas
terakhir adalah mereka yang beragama
Hindu. Dari detik mama dijemput Illahi,
hinggalah setelah jenazah dikebumikan,
mereka tidak berganjak. Memilukan bila
melihat pati menangis, menyaksikan
penderitaan dan kematian anaknya sendiri. 

Teringat saya Uncle Hari bertanya kepada
imam surau. “Boleh saya cium dahi adik
saya?” Imam mengizinkan kerana mereka
adalah darah daging arwah mama walaupun
berlainan agama. Maka berbarislah hampir
kesemua dua belas beradik itu untuk
mencium dahi dan pipi arwah mama buat kali
terakhir. Surau yang dipenuhi bacaan Yassin
kini diganti dengan esak tangis kerana rasa
sedih dan pilu. 

Hati mana yang tidak tersentuh melihatkan pertalian darah
yang lebih kuat daripada agama ini? Pati juga sempat
membisikkan sesuatu ke telinga arwah mama sebelum
jenazah siap dikafan untuk dibawa ke tanah perkuburan
Islam berdekataan.

Tiba di tanah perkuburan, mereka bertahan menunggu di
bawah panas terik mentari sehingga talkin selesai dibacakan
dan jenazah di turunkan ke liang lahad. Pati yang turut sama
berada di situ merangkul kami tiga beradik sambil berkata,
“Don’t worry, Pati is here to take care of you.”
 
Kini, 26 tahun setelah pemergian arwah mama, dan 24 tahun
ketiadaan Pati, pertalian keluarga kami tetap utuh.
Kemeriahan amat terasa pada hari perayaan besar seperti
Aidilfitri dan Deepavali. Kedua-duanya disambut meriah
seolah-olah tiada perbezaan agama. Paling berharga buat
saya, walaupun dibesarkan dalam keluarga berbeza agama,
pertalian saudara masih utuh dan antara kami saling
menghormati keputusan dan tindakan masing-masing.
Jelaslah bahawa perbezaan agama bukan pemisah kasih
sayang lebih-lebih lagi kalau mereka itu darah daging
sendiri. Ada benarnya pepatah “Air dicincang tidak akan
putus.

